
Su fossu de is sposus.
Duus sposus prima de s’acabu de s’annu de su sposoriu, fiant andaus a cuaddu a Santu
Frantziscu de Lula, po sa festa de maju.
Comenti si costumat a fai bitiant sa beértula, sa canistedda, su pannitzu e sa posada chi
depiant oferri a su Santu.
Sa cumpangia de is festaiolus fiat manna, ddoi fiant is prioris, su capellanu, e medas
nobenantis. Arribaus a sa gruxi, a mesu caminu de Santu Franciscu, si firmant totus e
scabaddant po prandi.
Sa priorissa bogat de is bértulas totu cantas is provistas, candu totu sa cumpangia fiat
pronta po papai, passat in giru cun su filindeu beneitu, chi nemus si podit refudai a su mancu
de ddu tastai.
Totus cantus fiant atzetendu de papai cun praxeri su filindeu, sceti is sposus, candu sa
priorissa ddus aporrit su pratu cun sa minestra beneita, si ndi arriint e non da tastant
nimancu.
Acabau su prangiu e donaus a papai is cuaddus, sa cumpangia si ponit torra in caminu.
De sa gruxi a pitzus sa ia fiat mala meda e candu s’est dépiu passai acanta-acanta de su
fossu (chi imui si narat de is sposus), is cuaddus de sa cumpangia passant chietus.
Su de is sposus imetzes si arrannegat, chentza sciri nimancu poita, e nci ghetat is sposus
in sa lacana de su fossu.
Is sposus morint sfracassaus e is cosas issoru funt ancora collidas in sa crésia de Santu
Miali ca est acanta de cussa de Santu Frantziscu.

De sa diri sa lacana si narat “su fossu de is sposus”.



